
〈籍才之司。而嚴署詞臣。决非乆次之地。代謝舉陞陟狀。尸官下邑。才㣲分寸之長。被薦上臺。恩甚丘山之重。事踰望表。感劇愚衷。伏念某。孤平〉

〈之蹤。汨没亡狀。語能分齒於俗吏。行已恐羞於古人。一竊禄鍾。偶逃於官曠。再污縣紱。復避於親嫌。嚮從淮服之遐。易宰江濱之陋。而且歲穰相接。〉

〈民訟幾稀。鞭扑牒訴之罕關懷。賦租科䧟之易為力。顧何治績。足稱褒章。此盖伏遇某官。興勸官能。助開公道。諒其懦介。謂可甄揚。特屈知人之明。〉

〈猥形躐等之舉。敢不周旋乃職。佩服攸箴。永矢縻軀。仰酬知己。謝知府少卿狀。長無寸才。寒有餘地。百里自效。職頗憚於不脩。二天誤知。衆遂〉

〈疑其可取。近具版謁。前從府趨。詹棨戟之甚嚴。覺筋骸之如東。伏蒙甫寬苛禮。為霽嚴顔。損邦侯之達尊。加國士之優過。以至均惠公庖之品。許陪〉

〈燕俎之歡。千騎雍容。下臨所舍。十目駭愕。相視為榮。事信越於舊聞。心第藏於厚賜。下邑歸去。尚戀卿雲之濃。終朝度。思。益知恩地之重。恭以某官〉

〈廪氣間傑。為時老成。朝廷渴賢。方念元龜之舊。廊廟虛位。佇增顯爵之光孤生焉依。四海僉屬。謝通判國博狀。某。託庇歲餘。發踪門下。散木成〉

〈器。繄公輸之先容。駑馬為良。始伯樂之回首。近白吏事徃趨恩閎。方守閽之通名。已倒屣而垂接。䧟板長揖。為寢階墀之常。虛襟相容不知州縣之〉

〈賤。以至燕觴延勞。騶御枉臨。泥塗生光。僚友改觀。守在民社。未幾告還。詹言軒墻。猶有餘戀。伏惟恊班寬詔。坐擁繁禧。恭以通判國博。器完道醇。性〉

〈潔文妙。雍容倅乘之任。豈曰盡才。頡頏書林之游。此其宜職。伏望為國自壽。以時考祥。謝越州知府待制狀。蚤聽諸公之論。竊伏盛德之光。位〉

〈貌間殊。情禮踈絶。怵自進之亡路。第仰髙之有年。遽被上臺之符。俾論會府之秀。雖殫愚效。曷禆勸駕之勤。比訖事經。方適拜塵之願。而大賢不自〉

〈貴重。一介亦加采收。以至燕俎將恩。餞壺申况。退銘盛遇。增劇丹悰。伏惟訟缿晝空。道環天粹。恭以某官。器函剛實。才貫幾深。允蹈古人之直清。喜〉

〈言當世之利疚。旋躋延閣之秘。自結嚴宸之知。東南請麾。已諧均佚之尚。旦夕被詔。亟對登庸之休。四海焉依。孤生非侫。謝楊直講狀。近並諸〉

〈君。謬程多士。曾是辭才之短。介於孟季之間。而甘辛好殊臧否鋒起。人執一見。誰將適從。實繄定鑒之精。與决群言之惑。卒多彼彦之在選。獲逭有〉

〈司之弗明。終朝度。思。受賜深矣。復緣賤于之迹。嘗出先公之門。掩其頑蒙。陰有憐奬。逮單車之亟引。傃翹館以增勞。伏惟賛行寬條。翕受純福。恭以〉


〈某官。薦紳碩望。名世偉才。學造聖賢之㣲。文經拜國之要。貳東南之巨屏。猶鬱群瞻。陟左右之嚴塗。乃云宜職。㐲望為國自壽。副時所傾。謝陳秀〉

